
ПАХТАНИ ҚАТЛАМДА ҚУРИТИШНИНГ АЭРОДИНАМИК 

РЕЖИМЛАРИНИ АНИҚЛАШ 

А.П. Парпиев, Б.Э. Қаршиев, И.Д.Исмоилов, И.Ғ.Примқулов  

Тошкент тўқимачилик ва енгил саноат институти 

Аннотация: Мақолада лаборатория қуритгичида турли қатламдаги 

пахтани қуритишнинг аэродинамик тадқиқоти келтирилган. Пахтани 

қатламда турли қалинликда қуритилганда қўзғалмас қатламда, қайнар 

қатламда, канал ҳосил бўлиш ҳамда фонтан шаклида қуритишнинг 

тезликлари аниқланган.  

Калит сўзлар: Пахта қатлами, тўрли юза, иссиқ ҳаво, қўзғалмас қатлам, 

иссиқ ҳаво тезлиги, аэродинамик режим, канал ҳосил бўлиш тезлиги, фонтан 

ҳосил бўлиш тезлиги. 

Кириш.  Республикамизда тўқимачилик кластерлари тузилиши ва пахта 

тозалаш корхоналарини уларни таркибига киритилиши пахтани дастлабки 

ишлашни технологик режимларни қайта кўриб чиқишни талаб этмоқда. 

Пахта тозалаш корхоналари мустақил ишлаган даврларда пахтани 

дастлабки ишлашни мувофиқлаштирилган технологиясининг [1] технологик 

ускуналарнинг ишлатиш бўйича тавсиялари асосан пахтадан тола чиқиши 

миқдорини ошириш мақсадида ишлаб чиқарилган эди. Мазкур тавсиялар 

бўйича пахта тозалаш корхоналарини ип-йигирув фабрикалар билан 

биргаликда ишлатилиши ишлаб чиқарилган толалар сифатида бир қатор 

муаммолар мавжудлигини кўрсатди. Жумладан, толада нуқсонли аралашма ва 

ифлосликлар миқдори юқори, тола намлиги 8% дан кам бўлиб, ишлаб 

чиқарилган ипларни сифатига салбий таъсир этмоқда [2]. 

Пахтани қуритиш учун асосан конвектив усуллари қўлланилади. 

Ҳозирда пахтани қуритишда конвектив усулда ишловчи барабанлар 

ишлатилмоқда. Пахтани қатламда қуритиш бўйича ҳам бир қатор 

тадқиқотчилар [3,4,5], илмий тадқиқот ишларини олиб борилган ва бир қатор 

тавсиялар берилган. Лекин пахтани қатламда қуритишни етарли даражада 

назарий ва амалий асослар яратилмаганлиги, ҳамда уни амалга оширувчи 

самарали барқарор ишловчи қуритиш ускунасининг конструкцияси 

яратилмаганлиги сабабли пахтани қатламда қуритиш усули амалиётда 

тадбиғини топмади. 

Шуни таъкидлаш керакки, пахтани қатламда қуритиш асосан тўрли юза 

устига пахтани маълум қалинликда жойлаштирилиб, тўрли юза орқали унга 

иссиқ ҳаво бериш билан амалга оширилади. 

Ҳаво бериш режимига қараб пахта қўзғалмас қатламда қурийди (ҳавони  

юқори бўлмаган тезликларида), қайнаш ҳолатида ва муаллақ яъни фонтан 

ҳолатида қуриши мумкин. Турли материалларни қуритишда қайнар қатламда 

ва фонтан ҳолатида қуритиш самарадорлиги юқори бўлиши тадқиқотларда 

[6,7] асосланган. 

Қўзғалмас қатламда қуритиш, қайнар қатламда қуритиш ҳамда фонтан 

шаклида қуритишни ўзига ҳос хусусиятлари бўлиб, алоҳида аэродинамик 

режим талаб этади. 

Пахтани қўзғалмас қатламда қуритишга таъсир қилувчи омиллар –пахта 

тузилма таркиби, ҳаво бериш юзасини геометрик ўлчамлари ва аэродинамик 

қаршилиги, пахта қатлами қалинлиги, уни зичлиги ёки ғоваклиги, пахтани 

бошланғич намлиги, ҳаво тезлиги ва температураси, пахта қатламини бир 

текис тақсимланганлиги. 

Тажрибадан асосий мақсад – пахтани қатламда қуритишда намлигини 

ўзгариш қонуниятини аниқлаш, пахта қатлами баландлиги, намлиги, ҳаво 

температураси ва тезлигини қуриш тезлигига таъсирини ўрганиш.  

Тажриба ўтказиш методикаси. Бунинг учун СХЛ-3 корзинасига 

мослаб тўрли юза тайёрланди ва пахтани махсус ойнали идишга турли 

қалинликдаги пахта қўйилди. Намлиги 10,3 % пахта олиниб қатлам қалинлиги 

h=50-75-100 мм да пахтадан ҳавонинг ўтиш тезлиги аниқланди. Бунинг учун 

аввал махсус ойнали идишга ўртача зичликдаги пахтани 50-75-100 мм 

қалинликда жойлаштириб, массаси мос равишда 232,6 гр, 476,2 гр ва 606,4 гр 

аниқланди. Намуналар кетма-кет СХЛ-3 корзинасига қўйилиб парракли 

анемометр ёрдамида пахтанинг қўзғалмас қатламдаги иссиқ ҳавонинг тезлиги, 

қайнаш бошланиш тезлиги, канал ҳосил бўлиш тезлиги  ва фонтан ҳосил 

бўлиш тезликлари аниқланди. 

Тажриба натижалари ва уларни таҳлили. Тажриба натижалари 1-

жадвал ва 1-расмда келтирилган.  

1-жадвал 

Пахта зичлигини қатлам қалинлиги иссиқ ҳавонинг ўтиш тезлигининг 

ўзгариши 

Қатлам 

қалинлиги, мм 

Қатлам 

зичлиги 

г/м3 

Пахтанинг 

қўзғалмас 

қатламдаги 

тезлиги, м/с 

Қайнаш 

бошланиш 

тезлиги, м/с 

Канал 

ҳосил 

бўлиш 

тезлиги, м/с 

Фонтан 

ҳосил 

бўлиш 

тезлиги, м/с 

50 592,6 0,5 1,0 2,0 3,9 

75 2426,5 1,0 2,0 2,4 4,9 

100 4634,9 1,3 2,5 3,6 5,0 

Международная конференция 29 –30 апрель 2022 йил 

 

https://buxdu.uz



449 
 

 

 

1-пахтанинг қўзғалмас 

қатламдаги тезлиги   

2-қайнаш бошланиш 

тезлиги    3-канал 

ҳосил бўлиш тезлиги  

4-фонтан ҳосил бўлиш 

тезлиги 

1-расм. Пахта қатлам қалинлигининг иссиқ ҳавонинг ўтиш тезлигига 

боғлиқлик гистограммаси (50, 75, 100 мм) 

Олинган натижалардан пахтани турли қатламда иссиқ ҳаво берилганда 

пахтадан иссиқ ҳавонинг ўтиши кузатилди. Пахта намлиги 10,3% ўртача 

зичликда бўлганда, 50 mm қалинликдаги пахтадан қўзғалмас қатлам тезлиги, 

қайнаш бошланиш тезлиги, канал ҳосил бўлиш тезлиги ва фонтан ҳосил 

бўлиш тезлиги мос равишда 0,5; 1,0; 2,0 ва 3,9 м/с тезликда ҳосил бўлди. 75 

mm қалинликдаги пахтадан қўзғалмас қатлам тезлиги, қайнаш бошланиш 

тезлиги, канал ҳосил бўлиш тезлиги ва фонтан ҳосил бўлиш тезлиги мос 

равишда 1,0; 2,0; 2,4 ва 4,9 м/с тезликда бўлган бўлса, 100 mm қалинликдаги 

пахтадан қўзғалмас қатлам тезлиги, қайнаш бошланиш тезлиги, канал ҳосил 

бўлиш тезлиги ва фонтан ҳосил бўлиш тезлиги мос равишда 1,3; 2,5; 3,6 ва 5,0 

м/с тезлик кузатилди.  

Хулоса. Иссиқ хавони паст тезлигида тўрли юза устида пахта қатламини 

ҳолати ва хажми ўзгармайди, харакатсиз қолди. 

Ҳаво тезлигини ошиши пахта қатламини тебранишига олиб келди ва бу 

тебраниш чуқурлашди, натижада пахта қатлами, уни ғоваклиги ва қалинлиги 

ортиши, ушбу ҳолатда пахта орасидан иссиқ ҳаво ўтиши бир текис бўлди. Шу 

билан биргаликда намлик ажралиши тезлашди, ҳаво тезлигини янада 

оширилиши эса пахта қатламини тўрли юзадан ажралиб фонтан ҳолатга 

келишига олиб келди. Бунда пахта бўлаклари бир-биридан ажралиб, қатлам 

баландлиги ва ҳажми ошди ва ҳаво таъсирига учраган пахта юзаси ортишини 

кўрсатди. 

ПАХТА ТОЗАЛАШ КОРХОНАЛАРИДА ПАХТАНИ ТОЗАЛАШ 

САМАРАДОРЛИГИ ТАҲЛИЛИ 

проф. А.П.Парпиев, доц. М.М.Очилов,  

таянч доктарант Б.Т.Бозоров, таянч докторант И.Р.Шамсиев 

Тошкент тўқимачилик ва енгил саноат институти  

Aннотация. Мақолада пахта хом ашёсини тозалаш ҳолатининг 

таҳлили берилган. Тажрибалар натижасида пахтани тозалаш жараёнида 

ишлатилаётган тозалаш технологик жараёни  ва пахта хом ашёсини 

тозалашда қозиқчали барабанларнинг тола сифатига таъсири ўрганилган. 

Аннотация. В статье дан анализ состояния очистки хлопка-сырца. В 

результате экспериментов были изучены технологический процесс очистки, 

используемый в процессе хлопкоочистки, и влияние кальковых барабанов на 

качество волокна при очистке хлопка-сырца. 

Калит сўзлар: Пахта, пахта ифлослиги, майда ифлослик, йирик 

ифлослик, аррали барабан, қозиқчали барабан. 

Мақолада пахта тозалаш корхоналарида ўрнатилган УХК тозалаш 

агрегатини олдинги ва охирги қисмига ўрнатилган ўнта ва бештадан 

қозиқчали барабанларни ишлаш самарадорлигини қиёсий таққослаш 

натижалари келтирилган. 

